Тақырыбы: Кешкі дөң басында.     Мұхтар Әуезов

                                   Кеш.        Әбдіжәміл Нұрпейісов

Сабақтың мақсаты:  М. Әуезовтың, Ә. Нұрпейісовтың шығармаларын түсініп оқи отырып, уақыт мезгілі және  ауылдағы кеш уақыттың өзіндік ерекшелігімен таныстыру. Оқушыларға табиғаттың әсем көрінісін бақылата отырып, әсемдікке, сұлулыққа баулып, эстетикалық талғамын арттыру, әрі оқи білуге, жүйелеп сөйлей білуге жаттықтыру. Балаларға бейнелеу, теңеу сөздерге мән бергізіп, тілдік қорын дамыту. Салыстыра білуге үйрету

Сабақ түрі: шығармашылық сабақ

Әдісі: эвристикалық, талдау-жинақтау

Көрнекіліктер: авторлардың портреті, слайд, күннің батып және атып келе жатқан суреттері, кешкі ауыл суреті, видео

Пәнаралық байланыс: орыс тілі, еңбекке баулу, музыка, дүниетану

Сабақтың барысы: І. Ұйымдастыру кезеңі. Амандасу,түгендеу,оқушылардың зейінін, назарын сабаққа аудару. 

Бүгінгі көңіл күйлерің қандай?

Өте жақсы болса, қызыл шаршы

Жақсы болса, жасыл шаршы

Көңіл күйің болмай тұрса, көк шаршыларыңды көтеріңдер.

Бүгінгі сабаққа қалай өтсе екен деп тілейміз?:

Бүгінгі сабақты топқа бөліп  өткіземіз. Ендеше топ ережесін еске түсіріп алайық. 

ІІ. Үй тапсырмасын тексеру: 1) Әр топтан екі бала тақтаға шығып, өлеңді рөльге бөліп жатқа айтады

2) Өткен сабақ тақырыбы бойынша ерсілі-қарсылы сұрақтар қою. Әр топ өз сұрақтар басқа топтарға қояды

ІІІ. Мақсат қою кезеңі: 1.Сабақтың мақсатын, тақырыбын хабарлау. “Малсақ бала” өлеңіндегі оқиға кешкі уақытта болғанын білдік. Енді бүгін біз М.Әуезов пен Ә.Нұрпейісовтың осы кеш тақырыбында жазылған шығармаларымен танысамыз. 

 2.Жаңа сабаққа даярлық.

· Өздерің кешкі мезгіл туралы әңгімелеңдер

· Суреттерді қарау. Суреттердің ішінде күннің батуына сай келетін суретті таңдап алу. 

ІҮ.Жаңа сабақ: 

Кіріспе әңгіме: 

1.М.Әуезов пен Ә. Нұрпейісов өмірі жайлы қысқаша түсінікті беру. 

а)М.Әуезов туралы хронологиялық кестемен жұмыс.

ә)Ә.Нұрпейісов жайлы видеоролик көрсету. 

І. М. Әуезовтың «Кешкі дөң басында», Мәтінді аудиожазбадан тыңдау.

ІІ. Оқушылардың өздерінің тізбектей оқуы.

ІІІ. Мәтін мазмұнымен жұмыс:

І топқа берілетін сұрақтар:

 1.Автор күннің қай кезеңін суреттеп тұр?

2. Жаздың жайлы кеші қандай?

ІІ топқа 

1.Ұясына кіріп бара жатқан күнді жазушы қалай суреттеген?

2.Күннің батардағы сәулесін жазушы қалай суреттеп берген?

ІІІ топқа сұрақтар: 

1.Күн батарға тақалған кезде аспан қандай түске боялады? 

2.Күн батардағы тау басын неге теңейді?

ІҮ топқа берілетін сұрақтар: 

1.Дөң басы қандай еді? 

2.Кешке қарай ауыл маңы қандай жағдайда болады?

Сұраққа жауаптарды оқушылар оқулықтан тауып оқиды. 

Сергіту минуты (көзге арналған жаттығу)

ІІ. Ә. Нұрпейісовтың «Кеш» шығармасын оқып беру.

Мәтінмен жұмыс: Оқушылардың бір-біріне сұрақтары:  Қой қайтеді? Сиыр қайтеді? Жылқы не істейді? Маңырайды, мөңірейді, кісінейді

Күн батарда табиғат көрінісі қандай болады?

Оқушы: Аспан мен жер түйісіп тұрғандай болып, күн екеуінің түйіскен жеріне келіп батуға тақау тұрған сияқтанады.

Төрт  топқа сызба жобасын дайындату.

Күн батуға тақалған кезде қандай болады?

Самал жел еседі. Күн жердің шетіне тақалады

Күннің қызуы азаяды.

Ауылға оралған малдар қандай және қайтеді? Үйір-үйір жылқы, қора-қора қой, 

Ауыз-мұрнынан шыға тойған

Желіні жер сызған

Құлын, тайлар жарысады,

Құлын тайлар балаша ойнайды

Ү. Жаңа сабақты пысықтау: “Алты ойшыл қалпақ” әдісімен сабақты пысықтау.

Ақ қалпақ

Осы шығармаларды оқи отырып, қандай ақпарат алдық?

Қызыл қалпақ

Осы шығармаларда  қандай сезімдер, эмоциялар байқалады.

Сары қалпақ

Осы шығармалардағы көркем сөздерді табайық. Қай шығарма сендерге ұнады? Оның артықшылығы

Қара қалпақ. 

Табиғаттағы осы құбылысқа керісінше болатын құбылыс туралы айту. Оны суреттеу.

Жасыл қалпақ

Оқулықта берілген суретке қарап қай шығармаға қатысты екенін айту. Ә,Нұрпейісовтың “Кеш” әңгімесінің мәнін ашу үшін тағы қандай суреттер қосар едіңдер?

Көк қалпақ

Бүгінгі сабақта қандай тақырыптарды өттік? Онда не жайлы әңгімеледік? Жаздың кешкі мезгілінің суретін салсаң, қандай бояу түстерін пайдаланар едің?  

ҮІ. Сабақты қорыту: “ИӘ-Жоқ” 

1. Оқиға қыста болған (жоқ) -
2. Бойды сергіткен салқын ауа біліне бастады (иә)+
3. Күн ұясына әлсізденіп кіріп барады. (иә)+
4. Қара көк тұңғиық аспан толқынданады. (иә)+

5. Кейбір жерлері қызулы өрттің жалынындай жайнайды. (иә)+.
6.  Дөң басы көңілсіз. (жоқ)-
7.Кешке жақын у - шу көбейген ауылдан шығамыз? (иә)+
8. биік сары дөңге көтерілгенде төмен түскендей боласың. (жоқ)
9. Кейбір жерде аспан төніп, жерге қонып, жақындағандай болады. (иә)+
10. Көтерілген биік таулар Іріктеліп, аспанға созылғандай. (иә)+.
11. Адамдар күйдірген күн көзінен біржола құтылғандай. (иә)+
12. Кешкі самалға балалар мән бермейді. (иә)+
13. Бақташылар малдарын ауылға беттетіп келеді. (иә)+
14. Күн ұзақ жайылған малдар ауылға асықпайды. (жоқ.)

15. Аяқ астындағы шөпті қалдырмай жеп келеді? (Жоқ.)
16. Сиырлар сауғанша асық (иә)+
17. Сауыншылар дайындалып жатыр. (иә)+
18. Гүлдердің иісі мұрын жарады. (иә)+
19. Күн адамға доп сияқты көрінеді. (иә)+.
20. Ұясына жақындаған сайын бүкіл шығысты қып – қызыл түске бояды. (жоқ)

Өзін-өзі тексеру: Тақтада ілінген дұрыс жауапқа қарап тексеру. 

ҮІІІ. Бағалау. Өзіндік бағалау.

Бүгінгі сабаққа қандай баға бересіңдер?

Өте жақсы болса, қызыл шаршы

Жақсы болса, жасыл шаршы

Көңіліңнен шықпаса, көк шаршыларыңды көтеріңдер.

ҮІІ. Үйге тапсырма: Әңгімелеу. “Кешкі дөң басында” әңгімесін бөліктерге бөліп, жоспар құру, “Кеш” әңгімесі бойынша кешкі  ауыл суретін сал.  

